К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
2024 воӧ Коми Республикаын муниципальнӧй районъяслысь, муниципальнӧй кытшъяслысь, кар кытшъяслысь
Коми Республика водзын сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктурируйтан правилӧяс вынсьӧдӧм йылысь
Россия Федерацияса сьӧмкуд кодекслӧн 938 да 105 статьяяс серти да «2024 во да 2025 да 2026 воясся планӧвӧй период вылӧ Коми Республикаса республиканскӧй сьӧмкуд йылысь» Коми Республикаса Оланпаслысь 192 статья олӧмӧ пӧртӧм могысь Коми Республикаса Веськӧдлан котыр шуис:
1. Вынсьӧдны 2024 воӧ Коми Республикаын муниципальнӧй районъяслысь, муниципальнӧй кытшъяслысь, кар кытшъяслысь Коми Республика водзын сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктурируйтан правилӧяс содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаса канму сьӧмкуд да вот политика лӧсьӧдӧм да збыльмӧдӧм серти да социальнӧй да экономика боксянь сӧвмӧдӧм да экономика сӧвмӧдан ӧдсӧ ӧддзӧдӧм вылӧ сьӧмкуд да вот политикалӧн тӧдчӧм серти Коми Республикаса олӧмӧ пӧртысь власьт органъяслысь уджсӧ.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар
2024 вося вӧльгым тӧлысь 7 лун
453 № 
ВЫНСЬӦДӦМА
Коми Республикаса Веськӧдлан котырлӧн
2024 во вӧльгым тӧлысь 7 лунся 453 №-а шуӧмӧн
(содтӧд)
2024 воӧ Коми Республикаын муниципальнӧй районъяслысь, муниципальнӧй кытшъяслысь, кар кытшъяслысь  
Коми Республика водзын сьӧмкуд кредитъяс серти сьӧм кӧсйысьӧмъяс
(сьӧм кӧсйысьӧмъяс серти уджйӧз) реструктурируйтан 
ПРАВИЛӦЯС
1. Тайӧ Правилӧясыс урчитӧны 2024 воӧ Коми Республикаын  муниципальнӧй районъяслысь, муниципальнӧй кытшъяслысь, кар кытшъяслысь Коми Республика водзын Коми Республикаын муниципальнӧй районъяслӧн, муниципальнӧй кытшъяслӧн, кар кытшъяслӧн меставывса сьӧмкудъяслӧн тшӧтъяс вылын сьӧм колясъяссӧ финансӧвӧй во чӧжӧн содтӧм вылӧ сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктурируйтан подувъяссӧ, условиеяссӧ да пӧрадоксӧ (водзӧ лӧсялӧмӧн – Правилӧяс, реструктурируйтӧм, Заём босьтысь, сьӧмкуд кредитъяс, меставывса сьӧмкудъяс).
2. Реструктурируйтны колӧ меставывса сьӧмкудъяслы 2024 вося кӧч тӧлысь 19 лунӧдз сетӧм сьӧмкуд кредитъясӧн сьӧм кӧсйысьӧмъяссӧ (сьӧм кӧсйысьӧмъяс серти уджйӧзсӧ), кутшӧмъясӧс олӧмӧ пӧртан кадколастыс лоӧ 2024 воӧ, сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) олӧмӧ пӧртӧмын рассрочка сетӧмӧн.
3. Реструктурируйтӧны «2024 во да 2025 да 2026 воясся планӧвӧй период вылӧ Коми Республикаса республиканскӧй сьӧмкуд йылысь» Коми Республикаса Оланпаслӧн 192 статьяӧн урчитӧм медшӧр условиеяс серти (водзӧ – 95-РЗ №-а КР-са Оланпас).
4. Реструктурируйтӧм могысь Заём босьтысь 2024 вося вӧльгым тӧлысь 20 лунӧдз кадколастӧ сетӧ Коми Республикаса сьӧм овмӧс министерствоӧ (водзӧ – Министерство) 2024 воӧ Коми Республикаын  муниципальнӧй районъяслысь, муниципальнӧй кытшъяслысь, кар кытшъяслысь Коми Республика водзын сьӧмкуд кредитъяс серти сьӧм кӧсйысьӧмъяссӧ (сьӧм кӧсйысьӧмъяс серти уджйӧзсӧ)  реструктурируйтӧм йылысь заявление (водзӧ – заявление) тайӧ Правилӧяс дорӧ содтӧдын индӧм форма серти.
5. Министерство примитӧ да пасйӧ заявлениесӧ сылӧн воан лунӧ Министерствоын примитӧм делопроизводство правилӧяс серти. Заём босьтыссянь заявление воан лунӧн лыддьыссьӧ Министерствоын сійӧс пасъян лун.
Министерство заявление пасъян лунсянь 5 уджалан лун чӧжӧн видлалӧ сійӧс, мый бӧрын дасьтӧ реструктурируйтны позянлун (позьтӧмлун) йылысь кывкӧртӧд.
6. Министерство реструктурируйтны позянлун йылысь кывкӧртӧд дасьтан лунсянь 3 уджалан лун чӧжӧн примитӧ реструктурируйтӧм йылысь помшуӧм, кутшӧмӧс оформитӧны Министерстволӧн тшӧктӧдӧн.
7. Министерство тайӧ Правилӧяслӧн 6 пунктын индӧм помшуӧм примитан лунсянь 2 уджалан лун чӧжӧн оформитӧ да ыстӧ Заём босьтысьлы сьӧмкуд кредит сетӧм йылысь водзджык кырымалӧм артмӧдчӧм дорӧ содтӧд артмӧдчӧм бала, кытчӧ пырӧ сьӧм кӧсйысьӧмъяс (сьӧм кӧсйысьӧмъяс серти уджйӧз) олӧмӧ пӧртан условиеяслӧн вежсьӧм.
Заём босьтысь тайӧ пунктса медводдза абзацын индӧм содтӧд артмӧдчӧм босьтан лунсянь 3 уджалан лун чӧжӧн видлалӧ, кырымалӧ содтӧд артмӧдчӧмсӧ да бӧр сетӧ сылысь ӧти экземплярсӧ Министерствоӧ.
Сьӧмкуд кредит серти уджйӧзыс лыддьыссьӧ реструктурируйтӧмаӧн тайӧ пунктлӧн медводдза абзацын индӧм содтӧд артмӧдчӧмсӧ кыкнан сёрнитчысьӧн кырымалан лунсянь.
8. Реструктурируйтны позьтӧмлун йылысь кывкӧртӧд дасьтан подувъясӧн лоӧ сійӧ, мый:
1) абу кутчысьӧма реструктурируйтӧм вылӧ медшӧр условиеясӧ, кутшӧмъясӧс урчитӧма 95-РЗ №-а КР-са Оланпаслӧн 192 статьяӧн;
2) заявлениесӧ сетӧма тайӧ Правилӧяслӧн 4 пунктын индӧм кадколаст помасьӧм бӧрын.
9. Реструктурируйтны позьтӧмлун йылысь кывкӧртӧд дасьтӧм дырйи Министерство татшӧм кывкӧртӧд дасьтан лунсянь 5 уджалан лун чӧжӧн дасьтӧ да ыстӧ Заём босьтысьлы реструктурируйтӧмын подулалӧм ӧткажитӧм помкаяссӧ индӧмӧн, кутшӧмъяс лоисны реструктурируйтны позьтӧмлун йылысь кывкӧртӧдлы подулӧн.
10. Тайӧ Правилӧяслӧн 8 пунктса 1 пунктулын индӧм помка бырӧдӧм бӧрын, кутшӧм лоис реструктурируйтны позьтӧмлун йылысь кывкӧртӧдлы подулӧн, Заём босьтысь вермӧ тайӧ Правилӧяслӧн 4 пунктын индӧм кадколастӧ выль пӧв сетны Министерствоӧ заявлениесӧ, кутшӧмӧс видлалӧ Министерство тайӧ Правилӧяслӧн 5 – 9 пунктъясӧн урчитӧм пӧрадокын.
2024 воӧ Коми Республикаын муниципальнӧй районъяслысь, муниципальнӧй кытшъяслысь, кар кытшъяслысь 
Коми Республика водзын сьӧмкуд 
кредитъяс серти сьӧм кӧсйысьӧмъяс 
(сьӧм кӧсйысьӧмъяс серти уджйӧз)
реструктурируйтан правилӧяс дорӧ
СОДТӦД 
Форма
(оформитӧны Коми Республикаын меставывса
 асвеськӧдлан органлӧн бланок вылын)
Коми Республикаса
сьӧм овмӧс министерствоӧ
2024 воӧ Коми Республикаын муниципальнӧй районъяслысь, муниципальнӧй кытшъяслысь, кар кытшъяслысь 
Коми Республика водзын сьӧмкуд кредитъяс серти сьӧм кӧсйысьӧмъяс
(сьӧм кӧсйысьӧмъяс серти уджйӧз) реструктурируйтӧм йылысь
ЗАЯВЛЕНИЕ
___________________________________________________________
(заём босьтысьлӧн ним)
________________________________________________________ нимсянь,
(заём босьтысьӧн юрнуӧдысьлӧн О.Н.В. да чин)
коді уджалӧ ___________________________________ подув вылын, корӧ реструктурируйтны Коми Республика водзын меставывса сьӧмкудлы сьӧмкуд кредит серти сьӧм кӧсйысьӧмъяс (сьӧм кӧсйысьӧмъяс серти уджйӧз)_________________________________________________________________________________________________________________________,
      (артмӧдчӧмлӧн номер да кадпас, реструктурируйтны индӧм мында)
артмӧдчӧм подув вылын, 2024 воӧ Коми Республикаын муниципальнӧй районъяслысь, муниципальнӧй кытшъяслысь, кар кытшъяслысь Коми Республика водзын сьӧмкуд кредитъяс серти сьӧм кӧсйысьӧмъяс (сьӧм кӧсйысьӧмъяс серти уджйӧз) реструктурируйтан правилӧяс серти, кутшӧмъясӧс вынсьӧдӧма Коми Республикаса Веськӧдлан котырлӧн 2024 во _________________ лунся ___№-а шуӧмӧн.
Сетӧм тӧдмӧгъяслысь тырвыйӧлунсӧ да стӧчлунсӧ эскӧда.
___________________
(кырымпас, О.Н.В.)
П.М.
